
〈議無所撓。后不恱曰。卿大雅士。此獄不足諉卿。即詔監軍河西五遷右司郎中。〉塵外士〈馬明叟實賓録晉向秀與嵇康為物〉

〈外遊。既被誅。秀為吏白京司馬文王問曰。子常自云塵外之士。今安得来乎。答曰。臣為巢許狂狷不足慕故也。乃授之驃騎府從事。宋謝靈運甞著〉

〈一齒屐以詣。大宰公曰此塵外之士也。〉方外士〈馬明叟實賓録晉阮籍雖不拘禮教。然性至孝。母終正與人圍棋。對者求〉

〈止。籍與决賭既而飲酒二斗。號一聲吐血數升。及將葬。食一蒸肫。飲酒二升。然後臨訣直言窮矣。舉聲一號。因又吐血數升。毁瘠骨立殆致㓕性。裴〉

〈楷徃吊之。籍散髮箕踞醉而直視。楷吊畢便去。或問楷凢吊者主哭。客乃為禮。籍既不哭。君何為哭。楷曰。籍既方外之士。故不崇典禮。我俗中之士。〉

〈故以軌儀自居。時人嘆為兩得。南史謝澹字景恒。甞侍帝宴酣飲。大言無所屈。鄭鮮之欲按之。帝以為澹方外士。不冝規矩繩之。〉虎

賁士〈蒙求虎賁二字。出尚書周書牧誓篇。注云。勇士稱也。𠰥虎賁獸名言其猛也。史記張儀傳。虎賁之士。跿跔科頭貫頥奮戟。〉

同心士〈東漢書陳俊傳。俊從光武撃銅馬於清陽。進至滿陽。華嶠書曰拜為彊弩偏將軍。賜降衣九百領。以衣中堅同心士。〉

敢死士〈資治通鑑唐肅宗至德二載李光弼將敢死士出撃蔡希德大破之斬首七萬餘級。希德遁去。宋史靖康元年正月。〉

〈金人入𡨥汴京攻西水門。以小船數十隻順汴流相繼而下諸將臨城捍禦。募敢死士二千人列布于城下。待船至。即以長鈎搭就岸。投石碎之。〉

軽銳士〈西漢書匈奴傳。烏孫為匈奴侵削。上書求救。本始二年。漢大發關東軽銳士。選郡國吏三百。伉健習騎射者皆從軍。〉

輯濯士〈西漢書劉屈𣯛傳。發輯濯士。以予大鴻臚商丘成。師古曰。輯濯士。主用輯及濯行船者也。短曰輯。長曰濯。輯音集。字〉

〈本從木其音同耳。濯字本亦作擢。並音直孝反。〉迹射士〈西漢愽聞王尊傳。校尉傳剛將迹射士千人。逐捕南山羣盗。師古曰。〉

〈迹射。言能尋跡而射取之也。射食亦反。東漢書鄧晨傳。光武追銅馬髙胡羣賊於冀州。晨發積射。士千人。積與迹同。古字通用謂尋迹而射之。〉

伏死士〈陸游南唐書元宗光穆鍾皇后傳。后父太章。事吳為義祖禆將。義祖謀誅張灝令嚴可求喻。太章伏死士二十輩。斬〉


〈灝於府。〉汝作士〈書舜典。帝曰。臯陶。蠻夷猾夏。𡨥賊姦宄。汝作士。五刑有服。五服三就。五流有宅。五宅三居。惟明克允。大〉

